
УМЕШНО ПОИГРУВАЊЕ СО МЕМОРИЈАТА

Катерина Богоева

Кон изложбата „ Олвејс реди“ („Always ready“) на Неда Фирфова во галеријата

Уметницата, дизајнер и истражувач, Неда Фирфова, која години наназад

живее и работи на релација Скопје - Берлин - Токио, при презентирањето на

дела во изложбени простори го внесува и својот неисцрпен и силен авторски

печат, препознатлив по едноставноста во визуелното доловување на

откритијата до кои доаѓа и по отворањето на секогаш нови теми за

размислување. 

И со последната самостојна изложба во Скопје, чиј куратор е Ивана Васева,

отворена во галеријата на Младинскиот културен центар, со наслов само на

англиски јазик „Олвејс реди“, („Always ready )“, со идеја тој да обедини

различни елементи на еден долгорочен истражувачки проект што се одвива

на повеќе географски подрачја, Фирфова открива интересен фрагмент од

минатото, користењето на веќе исчезнатите картонски книги во големи

формати при одржување на масовните игри - слетови во Тирана. Изложбата

се состои од две големи книги –објекти, кои се дело на авторката и пленат со

својот формат, со боите и поставеноста во просторот, и од две,

новопродуцирани дела: од проектите „Always ready “( 2012-) и „Paper Jam

“(2011). 

Она што е реткост за македонски прилики е отпечатената мала книга

достапна за публиката со ист наслов како и изложбата, развивана и издадена

во нејзини рамки, каде што има разговор меѓу Фирфова и Васева, како и

експериментален текст на поетот Кристијан Хоки, посвета на оние кои во

минатото ги држеле книгите над своите глави за време на слетовите и

интерпретација на улогата на дизајнерот во слетовите и дизајнерска

интерпретација на знаењето. Нетекстуалниот дел од книгата содржи 10

обоени листови кои, вели Фирфова, можат да послужат како тефтер, сеќавање

на книгите од масовните игри во мал формат. Сувенир. А ние би рекле,

сеќавање на творечката инвентивност која во овој проект ги поместува

границите на меморијата за една поранешна комунистичка земја.

Фасцинираноста од масовните игри за Неда Фирфова е, во некоја мера,

продолжение на нејзиниот интерес за мрежите и типографските матрици, а

Јанева очекува СЈО да продолжи со работа

Прославени титулите во Минхен и Мадрид

Северна Кореја: Секоја недела една ракета?

возбудлив момент и претставува откривањето на она што таа го нарекува

„Источен блок/Неврзан модернизам“ во заднината на игрите. Го нарекува

подеднакво утописки и опсесивен, како и доцниот поствоен модернизам каде

било, но сепак автентичен, екстремен и поблизок до средината на нејзиното

лично искуство.

Исчезнувањето на книгите кои биле користени за масовните игри, одржувани

на 1 Мај во Албанија и за спортските настани наречени „Спартакијада“, што се

одржувале за време на режимот на Енвер Хоџа, Фирфова го истражувала во

2012 година со грант од „Институтот за современа уметност“ во Тирана.

Дошла до сознание дека огромни собири на ученици, наредени во шаблон ги

држеле големите книги увезени од Кина над главите, притоа формирајќи

извонредна пропагандна слика. По смртта на Хоџа книгите ги снемало, без

копии од оригиналите, а Фирфова изработила примероци на такви книги врз

основа на информациите на некогашните учесници, внесувајќи и свои идеи. И

со една од нив, во еднодневен перформанс го реизвела начинот на кој била

користена на стадионот „Ќемал Стафа“, седната на празните трибини, на

другата страна од каде што ја фотографирал фотографот Шого Мацуширо. На

изложбата се презентирани и тие фотографии како дел од документацијата од

нејзината работа во Тирана, но и дел од личната архива во врска со проектот.

Привлекува и внимание систематичноста на Фирфова во склопувањето на

мозаикот за патот на книгите, за улогата и моќта на дизајнот, на

пренесувањето на пораките преку печатениот материјал. Таа на оваа, трета по

ред изложба од истоимениот проект по одржаните изложби во Тирана и

Холандија, презентира и материјали за документарци за други масовни игри,

но и за некои настани кои на нив наликуваат, на пример, безбол натпревар во

Јапонија. Изложени се и фотографии од севернокорејски слетови, на кои

Фирфова интервенирала во фотокопирањето, поврзувајќи ги со свое постаро

дело работено на фотокопир. Оправданата нејзина фасцинираност од

масовните игри се темели и на фактот дека тие се' уште постојат во Северна

Кореја каде, како што вели таа, се доведени до совршенство.

Статијата е прочитана 1451 пати. 

